
Brahmavidya Panchakam

ப்³ரஹ்மவித்³யாபஞ்சகம்

நித்யாநித்யவிவேகதோ ஹி நிதராம் நிர்வேத³மாபத்³ய ஸத்³-
வித்³வாநத்ர ஶமாதி³ஷட்கலஸித:ஸ்யாந்முக்திகாமோ பு⁴வி ।

பஶ்சாத்³ப்³ரஹ்மவிது³த்தமம் ப்ரணதிஸேவாத்³யை: ப்ரஸந்நம் கு³ரும்
ப்ரு’ச்சே²த் கோऽஹமித³ம் குதோ ஜக³தி³தி ஸ்வாமிந்! வத³ த்வம் ப்ரபோ⁴! ॥ 1॥

த்வம் ஹி ப்³ரஹ்ம ந சேந்த்³ரியாணி ந மநோ பு³த்³தி⁴ர்ந சித்தம் வபு:
ப்ராணாஹங்க்ரு’தயோऽந்யத³ப்யஸத³வித்³யாகல்பிதம் ஸ்வாத்மநி ।

ஸர்வம் த்³ரு’ஶ்யதயா ஜட³ம் ஜக³தி³த³ம் த்வத்த: பரம் நாந்யதோ
ஜாதம் ந ஸ்வத ஏவ பா⁴தி ம்ரு’க³த்ரு’ஷ்ணாப⁴ம் த³ரீத்³ரு’ஶ்யதாம் ॥ 2॥

வ்யப்தம் யேந சராசரம் க⁴டஶராவாதீ³வ ம்ரு’த்ஸத்தயா
யஸ்யாந்த:ஸ்பு²ரிதம் யதா³த்மகமித³ம் ஜாதம் யதோ வர்ததே ।

யஸ்மிந் யத் ப்ரலயேऽபி ஸத்³க⁴நமஜம் ஸர்வம் யத³ந்வேதி தத்
ஸத்யம் வித்⁴யம்ரு’தாய நிர்மலதி⁴யோ யஸ்மை நமஸ்குர்வதே ॥ 3॥

ஸ்ரு’ஷ்ட்வேத³ம் ப்ரக்ரு’தேரநுப்ரவிஶதீ யேயம் யயா தா⁴ர்யதே
ப்ராணீதி ப்ரவிவிக்தபு⁴க்³ப³ஹிரஹம் ப்ராஜ்ஞஸ்ஸுஷுப்தௌ யத: ।

யஸ்யாமாத்மகலா ஸ்பு²ரத்யஹமிதி ப்ரத்யந்தரங்க³ம் ஜநை-
ர்யஸ்யை ஸ்வஸ்தி ஸமர்த்²யதே ப்ரதிபதா³ பூர்ணா ஶ‍்ரு’ணு த்வம் ஹி ஸா ॥ 4॥

ப்ரஜ்ஞாநம் த்வஹமஸ்மி தத்த்வமஸி தத்³ ப்³ரஹ்மாயமாத்மேதி ஸம்-
கா³யந் விப்ரசர ப்ரஶாந்தமநஸா த்வம் ப்³ரஹ்மபோ³தோ⁴த³யாத் ।

ப்ராரப்³த⁴ம் க்வநு ஸஞ்சிதம் தவ கிமாகா³மி க்வ கர்மாப்யஸத்
த்வய்யத்⁴யஸ்தமதோऽகி²லம் த்வமஸி ஸச்சிந்மாத்ரமேகம் விபு: ⁴ ॥ 5॥

இதி ஶ்ரீநாராயணகு³ருவிரசிதம் ப்³ரஹ்மவித்³யாபஞ்சகம் ஸம்பூர்ணம் ।

